
Жер кыртышы көптөгөн жаратылыш кен байлыкта-

рын өзүнө камтыйт. Алардын таркалуусу жер шарынын 

аймактык бөлүктөрү боюнча ар түрдүүчө. Ар бир кен бай-

лык өзүнүн өндүрүлүп алуу ыкмалары жана пайда болгон 

чыгындыларынын курамы боюнча айырмаланышат. Чы-

гындылардын кээ бир түрлөрү жер астына көмүлүп зыян-

сыздырылса, башкалары ачык бойдон калтырылат. Алар-

дан бөлүнүп чыккан заттар ар түрдүү агрегаттык абалда 

болушуп, курчап турган чөйрөнүн жаратылышына таасир 

этишет. Натыйжада өсүмдүктөр жана жаныбарлар дүй-

нөсүнүн өкүлдөрүнүн организминдеги кандайдыр бир өзгө-

рүүлөрдү пайда кылышат. Мындай көрүнүштөр илимий 

изилдөөлөрдү жүргүзүүнү жаратат. Андыктан изилдөө 

объектилери катары өндүрүш чыгындыларына жакынкы 

аймактарда жана көлмөлөрдө жашашкан майда омуртка-

луу жандыктар алынды. Ар бир түрдүн өкүлдөрү атайын 

усулдардын негизинде кармалышып, аларга морфометрия-

лык жана гистологиялык изилдөөлөр жүргүзүлдү. Кан 

клеткаларын аныктоо үчүн биохимиялык жана гистоло-

гиялык усулдар колдонулду. Кан клеткаларын боё MGG 

QUICK STAIN-04-090805 боёгучунун жардамында жүргү-

зүлдү. Морфометриялык анализдин негизинде түр ичиндеги 

кээ бир жандыктардын органдарындагы өзгөрүүлөр бай-

калды. Алынган жыйынтыктардын негизинде органдардын 

морфологиясы боюнча нормативдик салыштыруулар жүр-

гүзүлдү. Өндүрүш чыгындыларынын организмге болгон 

таасирине баа берилди.     

Негизги сөздөр: органдар, клеткалар, бака, чычкан, 

лейкоцит, эритроцит, боор, бөйрөк.   

В недрах земли содержится множество разнообраз-

ных природных руд. Они неоднородно распределены  по зем-

ному шару. Каждый рудник имеет свои особенности в 

методе добычи и  составом выделяемых отходов. Отходы 

могут быть в разных агрегатных состояниях, одни долж-

ны быть захоронены, а  другие могут оставаться на по-

верхности земли. Все отходы с промежутком времени ока-

зывают влияние на окружающую среду. Вследствие этого 

происходит изменение в организме у представителей рас-

тительного и животного мира. Эти явление послужили 

источником научных исследований. Объектами исследова-

ния являлись мелкие позвоночные животные, обитающие в 

водоемах и их окрестностях близ выхода производствен-

ных отходов. Каждый представитель вида пойман по со-

ответствущей методике и подвержен морфометрическо-

му и гистологическому исследованиям. Окраску кровяных 

клеток проводили с помощью красителя MGG QUICK 

STAIN-04-090805. На основе морфометрического анализа 

наблюдали изменения в органах у некоторых представите-

лей вида. По полученным результам проводили норматив-

ные сравнения морфологии органов. Даны оценки влияния 

производственных отходов на организм животных.   

Ключевые слова: органы, клетки, лягушка, мышь, лей-

коцит, эритроцит, печень, почка.   

 In the bowels of the earth contains a wide variety of 

natural ores. They are heterogeneously distributed around the 

globe. Each mine has its own characteristics in the mining me-

thod and the composition of the waste generated. Waste can be 

in different states of aggregation, some must be buried, while 

others can remain on the surface of the earth. All waste over 

time has an impact on the environment. As a result, there is a 

change in the body in representatives of the plant and animal 

world. These phenomena have served as a source of scientific 

research. The objects of study were small vertebrates living in 

water bodies and their environs near the exit of industrial waste. 

Each representative of the species is caught by the appropriate 

method and is subject to morphometric and histological studies. 

Blood cells were stained with MGG QUICK STAIN-04-090805 

stain. Based on morphometric analysis, changes in organs were 

observed in some representatives of the species. Based on the 

results, normative comparisons of organ morphology were per-

formed. Estimates of the effect of industrial waste on the animal 

organism are given. 

Key words: organs, cells, lizard, mouse, white blood cell, 
red blood cell, liver, kidney. 

Киришүү. Акыркы мезгилде жер жүзүндө өнөр-

жай ишканаларынын эбейгиз көбөйүүсү, алардан пай-

да болгон калдыктардын кайра иштетилүү жактары 

жакшы каралбагандыгы айлана чөйрөгө таасирин 

тийгизүү менен бүтүндөй жер жүзүндө жана биздин 

Кыргызстанда да өзүнүн коомдогу жагымсыз жакта-

рын жаратып келүүдө. Анын кесепетин алдын алуу 

үчүн ар бир аң сезимдүү инсан өзү жашаган чөйрөгө 

этият мамиле кылуусу керек.  Андыктан адам бала-

сынын керектөөсүн канааттандыруу үчүн  чөйрө жө-

нүндө түшүнүктөргө ээ болуп, анын табиятын туура 

пайдалануу жана анын бузулуусундагы кесепеттер 

тууралуу маалыматтарга ээ болуу зарыл. Азыркы 

учурда Кыргызстандын аймагында 35 кендердин 

уулуу чыгындыларынын көмүлгөн жайлары жана 25 

тоо тектеринин урандылары кездешет. Алардын 

ичинен 30 көмүлгөн урандын, 5 түстүү металлдардын 

калдыктарын кармашат. Калдыктарды көмүү учурун-

да жаратылыштын жер көчүү, нөшөрлөгөн жаан-

чачын жана сел агуу абалдары каралган эмес. Кээ бир 

көмүлгөн калдыктар эл отурукташкан Майлуу-Суу, 

Миң-Куш, Кажы-Сай ж.б. жайларда орун алышкан. 

Көмүлгөн калдыктардын, өзгөчө Майлуу-Суу шаа-

рындагы бузулуусу биздин гана өлкөнүн аймагында-

гы эмес, коңшу өлкөлөрдө да экологиялык кыйроого 

алып келет. Андыктан экологиялык көйгөйлөрдүн ак-

туалдууларынан болгон техногендик аймактардын 

биздин өлкөнүн фаунасынын жана флорасынын био-

артүрдүлүгүнө таасир этүү жактары боюнча маселе-

лерди чечүү керек [1]. 

Аткарылуучу иштин максаты техногендик ай-

мактардагы жашаган майда омурткалуу жаныбарлар-

дын морфологиясына анализ жүргүзүү.   

Изилдөөнүн объектилери болуп техногендик 

аймакта жашаган омурткалуу жаныбарлар: үй чыч-

кандары жана көл бакалары эсептелишти.   

Айлана чөйрөгө жагымсыз таасир этүү даражасы 

боюнча чыгындылар коркунучтуулугуна карата беш 

класска бөлүнүшөт: I класстагы – өтө коркунучтуу; II 

класстагы – жогорку коркунучтагы;  III – коркунуч-

туурак;  IV – азыраак коркунучтуу; V – практикалык 

жактан коркунучтуу эмес. I класстагы чыгындылар 

өтө коркунучтуу заттарды маанилүү өлчөмдө карма-

шып, алардын айлана чөйрөгө таасир этүүсүнөн эко-

логиялык система бузулат. Натыйжада бузулган эко-

системанын кайрадан калыбына келүү убактысын 

практикалык жактан айтууга болбойт. Алардын кура-

мына фтордуу суутек, коргошундун туздары, таллий, 

диэтилсымап, теллур, циандуу суутек жана башка өтө 

коркунучтуу заттар киришет.  II класстагы чыгынды-

лардын курамына кирген литий, фенол, хлороформ, 

күкүрт кислотасы, селен, күкүрттүү суутек, барий, 

формальдегид, сурьма, стирол, нитриттер, мышьяк, 

молибден жана башка заттар айлана чөйрөгө таасир 

этип экологиялык тең салмактуулукту бузушат [2]. 

Изилдөө объектилери болуп эсептелишкен жан-

дыктарды өндүрүш чыгындылары жайгашкан жай-

лардагы кургактыктан жана суу чөйрөсүнөн алып 

изилдөөнү жүргүздүк.       

Изилдөөнүн жыйынтыктары. Кен байлык өн-

дүрүүчү жайдын чыгындылары жайгашкан аймактын 

айланасында жашаган жети үй чычкандарынын үстү-

нөн изилдөө жүргүзүлдү. Морфометриялык изилдөө-

дө союлган чычкандардын ички органдарынын түзү-

лүшүнө, жайгашуусуна, түсүнө жана формасына баа 

берилди. Морфометриялык анализдөөдө эки чычкан-

дын боорунун 4 жана беш бөлүктөн турган туура эмес 

формадагы көрүнүшү аныкталды. Бөйрөктөрүнүн 

бирдей формада жана өлчөмдө болбогондугу анык-

талды. Көк боорундагы өзгөрүүлөрдү байкоо үчүн 

гистологиялык анализди жүргүздүк.  

Көк боор бардык омурткалуу организмдердеги 

кандын  эритроциттерин көзөмөлгө алган жана им-

мундук касиетти көрсөткөн орган болуп эсептелет. 

Кандагы эритроциттердин абалын жөнгө салуу менен 

организмди ар түрдүү таасирлерге жооп берүүдө ан-

тителолорду да синтездейт. Чычкандардын көк боо-

рунда антителолор органдын ак пульпасында синтез-

делишип, организмге түшкөн бейтаныш клеткаларды 

курчап алып аларды жок кылууга катышышат. Ал эми 

кызыл пульпасында негизинен моноциттер топтолу-

шат. 

Изилдөө үчүн алынган үй чычкандарынын көк 

боорунан даярдалган гистологиялык кесиндилер ге-

матоксилин жана эозин боёктору менен боёлду. Гис-

тологиялык изилдөөлөр Г.А. Меркуловдун гистоло-

гиялык техникалар курсу көрсөтмөсүнүн негизинде 

жүргүзүлдү. 

Изилдөө үчүн алынган көк боорду 10% дуу фор-

малиндин эритмесине салып, препарат даярдаганга 

чейин сакталды. Формалиндеги органды ар түрдүү 

концентрациядагы спиртте суусуздандырылып, андан 

ары спирт/хлороформ аралашмасында, хлороформда, 

парафин/хлороформда кармалды. Суусуздандырыл-

ган органдын бөлүгү таза парафинге отургузулду [3]. 

Даярдалган гистопрепарат микроскоптун астында 

каралып, анын жыйынтыгы сүрөткө тартылып алын-

ды (1-сүрөт). 

 
1-сүрөт. Үй чычканынын көк боорундагы:  

1- клеткалардын пролиферациясы жана 2- клеткалардын 

апоптозу. Гемотоксилин-эозин боёгу. 

Гистологиялык препаратта клеткалардын проли-

ферациясы жана апоптозу даана байкалды. Көк боор-

дун ак пульпасында көп сандаган В-клеткаларынын 

кармалуусу байкалат. Бул кубулуш ошол пульпанын 

реактивдүү аймагынын жашоо шартынын жагымсыз 

абалда болуусуна карата жооп берүүсүндө пайда бо-

лот. 

Натыйжада реактивдүү аймакта иммунобласт-

тардын пайда болуусу жүрөт. Ошондуктан В-клетка-

ларынын пролиферациясы жогору болуп, таасир этүү-

чү факторлорго жооп беришет.  

Үй чычкандарынын бөйрөктөрүндөгү өзгөрүү-

лөр жандыктардын тамак чынжыры менен байланыш-

кан деп айтууга болот. Кандын курамына түшкөн ар 

түрдүү заттардын фильтрациялануусунда бөйрөк 

ткандарынын жаракаттануулары алардагы өзгөрүү-

лөрдү жаратышат. Натыйжада алардын морфология-

лык өзгөрүүлөрү келип чыгышы мүмкүн.  

Өндүрүш чыгындылары менен чектешкен ай-

мактагы көлмөлөрдө жашаган көл бакаларынан алын-

ган ткандардын биохимиялык анализинин жыйынты-

гы боюнча эритроциттердин жана андагы гемогло-

биндин жана  лейкоциттердин саны көбүрөөк болуп 

чыкты. Кан денечелеринин ичинен лейкоциттерге кө-

бүрөөк көнүл бурулуп, алардын ичиндеги өзгөрүүлөр 

байкалды. Таза сууда жашаган бакалардын лейкоцит-

тери менен салыштырганда эозинофилдердин саны 2-

3 эсеге, базофилдердин саны 0,2 эсеге көбүрөөк бо-

луп, лимфоциттер менен моноциттердин саны азы-

раак санда кармалгандыгы аныкталды. Бул көрсөткүч 

суу чөйрөсүндөгү химиялык жаратылышы ар түрдүү 

болгон булгоочу заттардын болушу менен түшүн-

дүрүлөт.  

Кээ бир көл бакаларынын бөйрөктөрү таза сууда 

жашаган бакалардын бөйрөктөрүнө салыштырганда 

ачык сары түстө болуп, алардын формасы бири-бири-

не салыштырмалуу чоңойуп же кичирейип кеткенди-

ги аныкталды. Бул көрүнүштү суу бакаларынын тири-

чилигинин көпчүлүк убактысы сууда жүрүп, суудагы 

заттардын фильтрациясы негизинен бөйрөктөрдө 

жүргөндүгү менен байланыштырууга болот. 

Корутунду. Жүргүзүлгөн изилдөөлөрдүн натый-

жасында техногендик аймактардын омурткалуу жа-

ныбарлардын морфологиясына таасир этүүсү анык-

талды:  

- үй чычкандарын союп, денесин ачып караганда 

кээ бир органдардын: көк боордун, боордун, бөйрөк-

төрдүн формасынын бирдей формада эмес экендиги 

аныкталды;  

- көл бакаларынын арасында бөйрөктөрүнүн 

ачык сары түстө болуп, бирөөсү чоң же кичине фор-

мадагы өкүлдөрү табылды;  

- көл бакаларынын канында эритроциттердин 

жана лейкоциттердин санынын көбүрөөк санда бол-

гондугу аныкталды.  

